
Ride a bicycle safely 

FAKAMATALA KI HE TAUHI KE MALU E FEFONONGA’AKI ‘I HE HALA

KO E FATONGIA 'O'OU KE MALU'I HO'O FANAU 'I HE 'ENAU 'ALU MO FOKI MEI HE AKO.

Heka pasikala tokanga
Koe'uhi ko e fanau iiki 'oku nau kei ako ke ma'u e ngaahi 'ilo ke nau 
lava 'o heka tokotaha, ko e feitu'u 'oku malu taha ki he heka pasikala, 
sikuta pea mo e papa sikeiti ko e 'i loto ha ngaahi 'ēlia 'oku 'āa'i.

Ko e fānau iiki te'eki ta'u 10 kuo pau ke nau heka 'o fakamama'o mei 
he ngaahi me'alele pea mo e ngaahi hū'anga me'alele ki 'api. 'I he 
'enau kei akoako heka 'oku mahu'inga ke ke heka pe lue 'i honau 
tafa'aki 'o fakamatala'i e founga ke nau hoko ai ko ha taha heka 
pasikala 'oku hao. 

Ko e fānau ta'u 10 ki he ta'u 12 'oku totonu ke nau heka 'o fakamama'o 
mei he ngaahi hala 'oku femo'uekina.

Ko e fānau iiki ange he ta'u 16 pea mo e taha lahi 'oku 'alu fakataha  
'o tokanga'i e fānau, 'oku nau ala lava ke heka 'i he alulalo'anga 'i he 
tafa'aki hala, tukukehe kapau 'oku 'i ai ha ngaahi faka'ilonga 'oku ne 
tapu'i e heka pasikala 'i ai.

Ako'i ho'o fanau ke nau hoko ko ha kau 'aka pasikala 'oku hao 
'aki ho'o akonekina ma'u pe ke:
▪ tauhi e ngaahi lao hala ki he heka pasikala 'o kau ai:

- heka ki he to'ohema 'o e 'alulalo'anga 'i he tafa'aki hala
-  'oange ki he kau lue lalo e totonu ke nau 'uluaki 'alu 'i he

'alulalo'anga 'i he tafa'aki hala
-  fakasiosio pe 'oku 'i ai ha me'alele 'oku hū ki loto pe hū ki tu'a

'i he ngaahi hū'anga me'alele

▪ tui 'a e tātā pasikala totonu – ko e lao ia

▪ tui ha vala lanu mata'ā'ā 'o hangē ko ha uasikote koe'uhi ke lava
e kakai kehe 'oku ngāue'aki e hala 'o fakatokanga'i mai kimoutolu.

Ma'a e fānau 'oku toe lalahi ange, fakakaukau'i 
fakalelei 'a e ngaahi me'a ni 'i he taimi 'oku ke vakai'i 
ai pe 'oku nau lava ke heka tokotaha:
▪ 'Oku malu nai e hala fononga?

▪ Ko e hā e tu'unga 'oku 'i ai 'enau taukei heka pasikala?

▪ 'Oku fēfē nai 'enau 'ilo ki honau ngaahi 'ātakai 'o e
fefononga'aki?

▪ 'E anga fēfē nai ha'anau mapule'i ha ngaahi fakatamaki
fakatu'upakē?

Ko ho'o 'apiako 'oku 'i ai 'enau ngaahi tu'utu'uni kau ki 
he fānau ako 'oku nau omi mo 'enau pasikala ki he ako. 
Fakapapau'i e tauhi eni 'e ho'o fānau 'i he taimi kotoa.

Toe tokoni makehe

Vakai ki he polokalama ‘a e potungāue kau ki he Ako hono Tauhi e Malu he Hala 
‘i he https://education.nsw.gov.au/road-safety-education pe ‘alu ki he

https://education.nsw.gov.au ‘o kumi ki he ako ki he tauhi e malu ‘i he hala.




